
U skladu sa c¢lanom 23 Statuta Brcko Distrikta Bosne i Hercegovine,
Skupstina Bréko Distrikta Bosne i Hercegovine, na 7 sjednici, odrzanoj
03.avgusta 2000. god, usvaja

ZAKON O UPRAVNIM SPOROVIMA

| OSNOVNE ODREDBE
Clan 1

Radi ostvarivanja sudske zastite prava gradana i preduzeca (drustava),
ustanova i drugih pravnih lica (u daljem tekstu: pravna lica) u Bréko Distriktu
Bosne i Hercegovine (u daljem tekstu: Distrikt) i radi osiguranja zakonitosti,
sudovi u upravnim sporovima odlu€uju o zakonitosti akata kojima Odjeli Bréko
Distrikta (u daljem tekstu: Odjeli) odnosno preduzec¢a, ustanove i druga
pravna lica koja imaju javna ovlastenja (u daljem tekstu: pravna lica koja imaju
javna ovlastenja) rjeSavaju o pravima i obavezama gradana i pravnih lica u
pojedinacnim upravnim stvarima.

Clan 2

(1) Pravo pokretanja upravnog spora ima gradanin ili pravno lice ako smatra
da mu je upravnim aktom povrijedeno neko pravo ili neposredni li¢ni
interes zasnovan na zakonu.

(2) Poslovna jedinica preduzec¢a (drustva), naselje ili grupa osoba i sl., iako
nemaju svojstvo pravnog lica, mogu pokrenuti upravni spor ako mogu biti
nosioci prava i obaveza o kojima se rjeSavalo u upravnom postupku.

(3) Upravni spor moze pokrenuti i Ombudsmen BiH, a i intervenisati u skladu
sa zakonom u postupku koji teCe kad u vrSenju poslova iz svoje
nadleznosti nade da je upravnim aktom povrijedeno ljudsko dostojanstvo,
prava i slobode gradana zajamceni Ustavom BiH.

Clan 3

Presude sudova donesene u upravnim sporovima obavezne su, a odluke
Apelacionog suda Distrikta (u daljem tekstu: Apelacioni sud) i konacne, u
skladu s ovim Zakonom.

Clan 4

Pod organom, u smislu ovog zakona, podrazumijevaju se Odjeli, pravna i
druga lica koja imaju javna ovlastenja iz ¢lana 1 ovog Zakona.



Il NADLEZNOST
Clan 5
(1) Upravne sporove rjeSava Osnovni sud Distrikta (u daljem tekstu: sud).

(2) Upravne sporove rjeSava sudija pojedinac.

[l UPRAVNI SPOR
Clan 6
(1) Upravni spor moze se voditi samo protiv upravnog akta.

(2) Upravni akt, u smislu ovog zakona, jeste akt kojim organ iz ¢lana 4 ovog
Zakona, rjeSava o izvjesnom pravu ili obavezi gradanina ili pravnog lica u
nekoj upravnoj stvari (u daljem tekstu: upravni akt).

Clan 7

(1) Upravni spor moze se pokrenuti protiv upravnog akta koji je donesen u
drugom stepenu.

(2) Upravni spor moze se pokrenuti i protiv prvostepenog upravnog akta, ako
zakonom nije dopustena Zalba na taj akt u upravnom postupku.

Clan 8

Upravni spor moze se pokrenuti i kad nadlezni organ o zahtjevu odnosno o
zalbi stranke nije donio odgovarajuéi upravni akt u upravhom postupku, pod
uslovima predvidenim u ¢lanu 19 ovog Zakona.

Clan 9
(1) Upravni spor se ne moze voditi:

1. protiv akata donesenih u stvarima u kojima je sudska zastita osigurana
van upravnog spora;

2. protiv akata donesenih u stvarima o kojima se po izric¢itoj odredbi zakona
ne moze voditi upravni spor;

3. u stvarima o kojima neposredno na osnovu statutarnih ovlastenja odlucuje
Skupstina Distrikta.

(2) U stvarima iz tacke 2 stava 1 ovog ¢lana, moze se voditi upravni spor kad
je nadlezni organ pri donosenju upravnog akta prekoracio granice svoje
nadleznosti.



Clan 10
Upravni akt moze se pobijati ako:

1. u aktu nije nikako ili nije pravilno primijenjen zakon, propis zasnovan na

zakonu ili opsti akt;

2. je akt donesen od strane nenadleznog organa;

3. se u upravnom postupku koji je aktu prethodio nije postupilo po pravilima
postupka, a narocito ako CinjeniCno stanje nije potpuno i pravilno utvrdeno,
ili §to je iz utvrdenih cinjenica izveden nepravilan zaklju¢ak u pogledu
¢injeni¢nog stanja;

4. je nadlezni organ rjeSavaju¢i po slobodnoj ocjeni prekoracio granice

ovladtenja koja su mu data pravnim propisima i suprotno cilju u kome je
ovlastenje dato.

Clan 11

U upravnom sporu moze se traziti i povracaj oduzetih stvari, kao i naknada
Stete koja je tuZiocu nanesena izvrSenjem upravnog akta koji se osporava.

Clan 12

Tuzilac u upravnom sporu moze biti gradanin, pravno lice i druga lica iz ¢lana
2 ovog Zakona pod uslovima utvrdenim u toj odredbi.

Clan 13

(1) Kad je gradaninu koji je uclanjen u neku drustvenu organizaciju ili
udruzenje gradana koja prema svojim pravilima (statut) ima zadatak da
Stiti odredena prava i interese svojih ¢lanova, upravnim aktom povrijedeno
koje takvo pravo ili interes, ta drustvena organizacija odnosno udruzenje
gradana moze, po pismenom pristanku svog c¢lana, u njegovo ime
podnijeti tuzbu i voditi upravni spor protiv takvog upravnog akta.

(2) Organizacija, odnosno udruzenje iz stava 1 ovog ¢Clana moze u svakom
stadijumu postupka, sa pravima sporednog umje$acCa, stupiti u vecé
pokrenuti spor na strani takvog gradanina i u njegovu korist preduzimati
sve radnje i upotrebljavati sva pravna sredstva, ukoliko to nije u
suprotnosti s izjavama i postupcima samog gradanina.

Clan 14

Trece lice kome bi ponistaj osporenog upravnog akta neposredno bio na Stetu
(zainteresovano lice) ima u sporu polozaj stranke.

Clan 15

Tuzena strana u upravnom sporu je nadlezni organ Ciji se upravni akt
osporava.



Clan 16

(1) Tuzba, po pravilu, ne spreCava izvrSenje upravnog akta protiv koga je
podnesena, ako zakonom nije drukcije odredeno.

(2) Po obrazlozenom zahtjevu tuzioca, sud ¢e narediti odlaganje izvrSenja
upravnog akta do konacne odluke, ako bi izvrSenje nanijelo tuziocu Stetu
koja bi se teSko mogla nadoknaditi, a odlaganje nije protivho javnom
interesu niti bi se odlaganjem nanijela Steta koja bi se teSko mogla
nadoknaditi protivnoj stranci. Sud moze i iz drugih razloga odloziti
izvrSenje osporenog upravnog akta do konacne sudske odluke, ako to
javni interes dozvoljava.

(3) Sud ce o zahtjevu tuZioca za odlaganje izvrsenja upravnog akta odluciti u
roku od 24 sata od momenta podno$enja zahtjeva. Zalba izjavljena na
rieSenje suda o odlaganju izvrSenja ne odlaze njegovo izvrsenje.

IV POSTUPAK

Clan 17
(1) Upravni spor pokrec¢e se tuzbom.

(2) Tuzba se podnosi u roku od 30 dana od dana dostavljanja upravnog akta
stranci koja podnosi tuzbu.

(3) Rok iz stava 2 ovog Clana vazi i za Ombudsmena Bosne i Hercegovine
kada je ovlasten za podnosenje tuzbe, ako mu je upravni akt dostavljen, a
ako mu akt nije dostavljen, tuzbu moze podnijeti u roku od 60 dana od
dana dostave upravnog akta stranci kojoj je tim upravnim aktom
povrijedeno ljudsko dostojanstvo, prava i slobode zajamcene Ustavom
BiH.

Clan 18

(1) Tuzba se predaje Osnovnom sudu neposredno ili mu se Salje poStom
preporuceno.

(2) Tuzba se moze izjaviti i na zapisnik kod Osnovnog suda. Dan predaje
tuzbe posti preporu¢eno, odnosno dan izjavljivanja tuzbe na zapisnik,
smatra se kao dan predaje nadleznom sudu.

(3) Ako tuzba nije predata sudu nego drugom organu, a stigne sudu poslije
isteka roka za podno$enje tuzbe odredenog u stavu 2, ¢lan 17 ovog
Zakona, smatrate se da je na vrijeme podnesena ako se njeno
podnosSenje tom organu moze pripisati neznanju ili ociglednoj omasci
podnosioca tuzbe.

(4) Za lica liSena slobode, dan predaje tuzbe upravi ustanove u kojoj se to lice
nalazi, smatra se kao dan predaje sudu.

Clan 19

(1) Ako u upravnom postupku Apelaciona komisija nije u roku od 30 danaili u
posebnom propisom odredenom kracem roku donijela rjeSenje po zalbi
stranke protiv prvostepenog rjeSenja, a ne donese ga ni u daljem roku od
sedam dana po pismenom trazenju stranke, ta stranka moze pokrenuti
upravni spor kao da joj je zalba odbijena.

(2) Na nacin propisan u stavu 1 ovog ¢lana moze postupiti stranka i kad po
njenom zahtjevu u upravnom postupku nije donio rjeSenje prvostepeni
organ protiv ¢ijeg akta zakonom nije dozvoljena zalba.

Clan 20

(1) U tuzbi se mora navesti: ime, prezime i mjesto stanovanja, odnosno naziv i
sjediSte tuzioca, broj i datum upravnog akta protiv koga je tuzba
podnesena, kratko izlaganje zbog ¢ega se tuZi, kao i u kom pravcu i obimu
se predlaze ponistavanje upravnog akta i potpis podnosioca. Uz tuzbu se
mora podnijeti upravni akt u originalu ili prepisu odnosno fotokopiji.

(2) Ako se tuzbom trazi povracaj stvari ili naknada Stete, mora se staviti i
odreden zahtjev u pogledu stvari ili visine pretrpljene Stete.

(3) Uz tuzbu se podnosi i po jedan prepis tuzbe i priloga za tuzeni organ i za
svako zainteresovano lice, ako takvih lica ima.

Clan 21

Tuzilac moze odustati od tuzbe sve do donosenja sudske odluke o ¢emu sudu
podnosi pisani podnesak ili daje izjavu na zapisnik kod suda, u kom slucaju
sud rjeSenjem obustavlja postupak.

Clan 22

(1) Ako je tuzba nepotpuna ili nerazumljiva, sudija ¢e pozvati tuzioca da u
ostavljenom roku ukloni nedostatke tuzbe i ukazati na posljedice koje ¢e
nastati ako ne postupi po trazenju suda.

(2) Ako tuzilac u ostavljenom roku ne otkloni nedostatke tuzbe, a oni su takvi
da sprec€avaju rad suda, sud ¢e rjeSenjem odbaciti tuzbu kao neurednu,
ako ne nade da je osporeni upravni akt po zakonu nistav.

Clan 23
(1) Sud ce rjeSenjem odbaciti tuzbu ako utvrdi:
1. da je tuzba podnesena neblagovremeno ili prijevremeno, odnosno da je

podnesena od neovlastenog lica;
2. da akt koji se tuzbom osporava nije upravni akt;

3. da je ocCevidno da se upravnim aktom koji se tuzbom osporava ne dira u
pravo tuzioca ili u njegov neposredni li¢ni interes zasnovan na zakonu;

4. da se protiv upravnog akta Cija se tuzba osporava mogla izjaviti zalba, pa
nije blagovremeno izjavljena ili uopste nije izjavljena;

5. da je rije€ o stvari o kojoj se po izri¢itoj odredbi ovog zakona ne moze
voditi upravni spor;

6. da vec postoji pravosnazna sudska odluka donesena u upravnom sporu o
istoj stvari.

(2) Zbog razloga iz stava 1 ovog Clana sud ¢e odbaciti tuzbu u svakom
stadijumu postupka.

Clan 24

Ako nadlezni sud ne odbaci tuzbu na osnovu ¢lana 23 ovog Zakona, a nade
da osporeni upravni akt sadrzi takve bitne nedostatke koji spre€avaju ocjenu
zakonitosti akta, moze iz tog razloga presudom ponistiti upravni akt i bez
dostavljanja tuzbe na odgovor.

Clan 25

(1) Ako nadlezni organ za vrijeme sudskog postupka donese upravni akt kojim
se mijenja ili stavlja van snage upravni akt protiv koga je upravni spor
pokrenut, kao i ako u slu€aju iz ¢lana 19 ovog zakona naknadno donese
upravni akt, taj organ je duzan, pored tuzioca, jednovremeno pismeno
obavijestiti i sud pred kojim je spor pokrenut, s tim da sudu dostavi i novi
upravni akt. Sud ¢e u tom slu€aju pozvati tuzitelja da u roku od 15 dana
pismeno izjavi da li je naknadno donesenim upravnim aktom zadovoljan ili
ostaje pri tuzbi i u kom obimu, odnosno da li tuzbu proSiruje i na novi
upravni akt, i upozoriti ga o posljedicama propustanja ovog roka.

(2) Ako tuzitelj izjavi da je naknadno donesenim upravnim aktom zadovoljan ili
ako ne da izjavu u roku iz stava 1 ovog clana, sud ¢e donijeti rjeSenje o
obustavljanju postupka.

(3) Ako tuzitelj izjavi da novim upravnim aktom nije zadovoljan, sud ce
nastaviti postupak.

Clan 26

(1) Ako tuzbu ne odbaci po ¢lanu 22 stavu 2 ili po ¢lanu 23 ovog zakona, niti
ponisti upravni akt po ¢lanu 24 ovog zakona, sud ¢e po jedan prepis tuzbe
sa prilozima dostaviti na odgovor organu ciji se upravni akt osporava i
zainteresovanim licima, ako takvih lica ima.

(2) Nadlezni organ duzan je dostaviti sve dokumente koji se ticu predmeta
spora sudu u roku od 8 dana od dana prijema tuzbe zajedno sa
odgovorom na tuzbu.



Clan 27

(1) O upravnim sporovima sud rjeSava bez prisustva stranaka i javnosti. Zbog
slozenosti sporne stvari, ili ako inace nade da je to potrebno radi boljeg
razjasnjenja stanja stvari, sud moze rijeSiti da se odrzi usmena rasprava (u
daljem tekstu: rasprava).

(2) 1z razloga navedenih u stavu 2 ovog €¢lana i stranke mogu predloziti da se
odrZi rasprava.

(3) Sud ¢e uvijek odrzati glavnu raspravu ako se radi o tuzbi iz ¢lana 20 stav 2
ovog zakona.

Clan 28

Ako sudija odluCi da se odrzi rasprava, odredice dan rasprave i na raspravu
pozvati stranke i zainteresovana lica.

Clan 29

(1) Sud rjeSava spor, po pravilu, na podlozi €injenica koje su utvrdene u
upravnom postupku.

(2) Ako sud nade da se spor ne moze raspraviti na podlozi Cinjenica utvrdenih
u upravnom postupku zbog toga $to u pogledu utvrdenih €injenica postoji
protivrje€nost u spisima, Sto su one u bitnim tackama nepotpuno utvrdene,
Sto je iz utvrdenih cinjenica izveden nepravilan zaklju¢ak u pogledu
¢injeniénog stanja, ili nade da se u upravnom postupku nije vodilo rauna
o pravilima postupka koja bi bila od uticaja na rjeSavanje stvari, sud ¢e
osporeni upravni akt i prvostepeni upravni akt ponistiti presudom i vratiti na
ponovno rjeSavanje. Prvostepeni upravni akt se poniStava ako su propusti
u utvrdivanju €injenicnog stanja i povreda pravila postupka ucinjeni u
prvostepenom postupku, a osporeni upravni akt ponistava se ako su ti
propusti ucinjeni u drugostepenom upravnom postupku. U ovim
slu¢ajevima nadlezni organ je duzan da postupi onako kako je u presudi
odredeno i da donese novi upravni akt.

(3) Ako bi ponistenje osporenog upravnhog akta po stavu 2 ovog clana i
ponovno vodenje postupka kod nadleznog organa izazvalo za tuzioca
Stetu koja bi se mogla teSko nadoknaditi, ili ako je na osnovu javnih
isprava ili drugih dokaza u spisima predmeta ocevidno da je cinjeni¢no
stanje drugacije od onog utvrdenog u upravnom postupku, ili ako je u
istom upravnom sporu vec¢ jednom ponisten upravni akt, a posebno ako
nadlezni organ nije u potpunosti postupio po presudi, sud je u ovim
slu¢ajevima obavezan sam utvrditi €injenicno stanje i na podlozi tako
utvrdenog Ccinjeniénog stanja rijesiti upravnu stvar presudom, odnosno
rieSenjem.



(4) U slu€aju iz stava 3 ovog ¢lana sud utvrduje Cinjeni¢no stanje na raspravi.
Clan 30

(1) Zzakonitost osporenog upravnog akta sud ispituje u granicama zahtjeva iz
tuzbe, ali pri tom nije vezan razlozima tuzbe.

(2) Na niStavost upravnog akta sud pazi po sluzbenoj duznosti.

(3) Ako sud utvrdi (ocijeni) da je osporeni upravni akt niStav, ponistice ga, a
ako su razlozi niStavosti sadrzani i u prvostepenom upravnom aktu,
ponistice i taj akt.

Clan 31

(1) Sud rjeSava spor presudom.

(2) Presudom se tuzba uvazava ili odbija kao neosnovana. Ako se tuzba
uvazava, sud ponistava osporeni upravni akt.

(3) Presudom se upravni akt ponistava i predmet vrac¢a nadleznom organu na
ponovno rjeSavanje u slucajevima utvrdenim u clanu 29 stav 2 ovog
Zakona i drugim slu€ajevima predvidenim ovim Zakonom.

(4) Presudom se upravni akt ponistava i rjeSava upravna stvar u slu¢ajevima
utvrdenim u c¢lanu 29 stav 3 ovog Zakona i drugim sluCajevima
predvidenim ovim Zakonom. Takva presuda u svemu zamjenjuje ponisteni
upravni akt. Ovom presudom sud ¢e odluciti i o zahtjevu tuzioca za
povracaj stvari, odnosno za naknadu Stete, ako podaci postupka pruzaju
za to pouzdan osnov. U protivnhom, sud ¢e uputiti tuzioca da svoj zahtjev
ostvaruje u parnici.

(5) Kad je tuzba podnesena na osnovu ¢lana 19 ovog zakona, a sud nade da
je opravdana, presudom c¢e uvaziti tuzbu i odrediti u kom ¢e smislu
nadlezni organ donijeti rjeSenje ili e presudom sam rijesiti upravnu stvar.

(6) U slucajevima u kojima se ne odlu€uje presudom, sud donosi rjesenje.

Clan 32
Na postupak po pravnim lijekovima i ostala proceduralna pitanja koja nisu
odredena ovim zakonom shodno se primjenjuju odredbe Zakona o parni¢énom
postupku, osim odredaba koje se odnose na reviziju.
V OBAVEZNOST PRESUDA
Clan 33
Kad sud ponisti upravni akt protiv koga je bio pokrenut upravni spor, predmet

se vraca u stanje u kome se nalazio prije nego $to je ponisteni akt donesen.
Ako prema prirodi stvari koja je bila predmet spora treba mjesto ponistenog

upravnog akta donijeti novi upravni akt, nadlezni organ je duzan da ga donese
bez odlaganja, a najkasnije u roku od 15 dana od dana dostavljanja presude.
Nadlezni organ je pri tome vezan pravnim shvatanjem suda i primjedbama
suda u pogledu postupka.

Clan 34

Ako nadlezni organ poslije poniStenja upravnog akta donese upravni akt
protivno pravnom shvatanju suda, ili protivho primjedbama suda u pogledu
postupka, pa tuzitelj podnese novu tuzbu, sud je duzan u ovim slucajevima
ponistiti osporeni upravni akt i sam rijeSiti stvar presudom. Takva presuda u
svemu zamjenjuje upravni akt nadleznog organa.

Clan 35
(1) Ako nadlezni organ poslije poniStenja upravnog akta ne donese novi
upravni akt u roku odredenom u ¢lanu 33 ovog Zakona ili novi upravni akt
ne donese na osnovu Clana 31 stav 5 ovog Zakona, stranka moze
posebnim podneskom traziti donosSenje takvog akta. Ako nadlezni organ
ne donese upravni akt ni za sedam dana od ovog trazenja, stranka moze
traziti donosenje takvog akta od suda.

(2) Po zahtjevu stranke iz stava 1 ovog Clana sud ¢e zatraziti od nadleznog
organa spis predmeta i obavjestenje o razlozima zbog kojih upravni akt
nije donio. Nadlezni organ je duzan dostaviti spis i dati obavjeStenje
odmah, a najkasnije u roku od osam dana. Ako on to ne ucini, ili ako dato
obavjestenje, po ocjeni suda, ne opravdava neizvrSenje sudske presude,
sud ¢e donijeti rjeSenje koje u svemu zamjenjuje upravni akt nadleznog
organa. Sud ¢e ovo rjeSenje dostaviti organu nadleznom za izvrSenje Kkoji
je duzan bez odlaganja da izvrSi ovo rieSenje suda.

(3) Odgovorna osoba u nadleznom organu koja ne postupi u skladu sa
odredbama c¢lana 33, 34 i 35 ovog Zakona, Cini teSku povredu radne
duznosti.

(4) Prijedlog za pokretanje disciplinskog postupka podnosi sud po sluzbenoj
duznosti. §
Clan 36

(1) O ponasanju nadleznog organa iz ¢lana 34 i 35 ovog Zakona, sud
obavezno pismeno obavjeStava gradonacelnika kako bi on u okviru svojih
ovlastenja preduzeo odgovarajuce mjere da nadlezni organ dosljedno
postupi po odluci suda.

(2) Gradonacelnik osigurava, u sluCaju potrebe, izvrSenje svake sudske
odluke donesene u upravnom sporu na prijedlog suda ili zahtjev stranke.

Clan 37
Kad je u upravnom sporu donesena presuda kojom je ponisten osporeni

upravni akt, pa nadlezni organ u izvrSenju te presude donese novi upravni akt,
a stranka kod tog organa zatrazi obnovu upravnog postupka po tom

upravnom aktu, obnova se moze dozvoliti, ako je razlog za obnovu postupka
nastao u odnosu na upravni akt koji je donio taj organ.

VI POSTUPAK ZASTITE SLOBODA | PRAVA GRADANA ZAJAMCENIH
USTAVOM BiH | STATUTOM DISTIKTA

Clan 38

Gradanin Cija su prava ili osnovne slobode zajam&ene Ustavom BiH (u daljem
tekstu: Ustav) i Statutom Distrikta (u daljem tekstu: Statut) povrijedene
konac¢nim pojedinacnim aktom nadleznog organa, ima pravo zahtijevati zastitu
tih prava i sloboda kod suda, u skladu sa ovim Zakonom, ako nije osigurana
druga sudska zastita. 3

Clan 39

(1) O zahtjevima za zastitu sloboda i prava gradana rjeSava Osnovni sud.

(2) Podnosenje zahtjeva za zastitu sloboda i prava, kao i rjeSavanje tog
zahtjeva od strane suda vrSi se u skladu sa slobodnom primjenom
odredaba ovog zakona koje se odnose na upravni spor.

(3) O zahtjevima za zastitu sloboda i prava gradana sud odluc€uje rjeSenjem.
Clan 40

Zastita sloboda i prava gradana zajamcenih Ustavom i Statutom osigurava se
i u slucaju ako su te slobode ili prava povrijedeni radnjom sluzbenog lica u
Odjelu odnosno odgovornog lica u pravhom licu koje ima javna ovlastenja,
kojom se protivho zakonu, neposredno sprecava ili ograni¢ava odredenom
pojedincu vrsenje takve slobode ili prava.

Clan 41
(1) O zahtjevima za zastitu zbog nezakonite radnje rjeSava Osnovni sud.

(2) U zahtjevu za zastitu zbog nezakonite radnje navodi se radnja, mjesto i
vrijeme kada je ucinjena, podaci o sluzbenom licu odnosno odgovornom
licu koje je to ucinilo, dokazi o tome, kao i zahtjev da se otkloni zapreka ili
ogranic¢enje za vrsenje slobode ili prava koje se osporava nezakonitom
radnjom.

Clan 42

(1) Zahtjev za zaStitu zbog nezakonite radnje moze se podnijeti sve dok
radnja traje.

(2) Ako lice prema kome je poduzeta nezakonita radnja nije u mogucénosti da
samo podnese zahtjev za zastitu zbog nezakonite radnje, zahtjev moze
podnijeti i njegov bracni drug, dijete, roditelj ili drugi bliski srodnik.

Clan 43

Sud postupa po zahtjevu hitno i na nacin kojim se, ¢uvaju¢i osnovna nacela
postupka, sudska odluka ima donijeti §to prije, a najkasnije u roku od 15 dana
od dana prijema zahtjeva.

Clan 44

(1) Sud ¢e bez odlaganja zahtjev dostaviti na odgovor Odjelu, odnosno
pravnom licu zavisno od toga ko je izvrSio radnju iz ¢lana 40 ovog Zakona.
Odgovor na zahtjev dostavlja se u roku koji odredi sud.

(2) Sud moze, prema okolnostima slu¢aja, po zahtjevu donijeti odluku odmah i
bez prethodnog dostavljanja zahtjeva na odgovor, ako podaci u zahtjevu
pruzaju za to pouzdan osnov.

Clan 45
(1) Kad sud nade da je zahtjev osnovan, donijece rjeSenje kojim ¢e zabraniti
dalje vrSenje nezakonite radnje. U protivhom, odbic¢e zahtjev rjeSenjem.

(2) Sud ¢e u rjeSenju iz stava 1 ovog Clana odrediti mjere koje treba preduzeti,
da bi se uspostavilo zakonito stanje, ostavljajuéi rok za izvrSenje, kao i
odrediti zakonske sankcije za slu¢aj neizvrsenja rjeSenja.

(3) RjeSenje suda izvrSava Odjel odnosno pravno lice koje ima javna
ovlastenja iz ¢lana 40 stav 1 ovog Zakona cije je sluzbeno lice odnosno
odgovorno lice ucinilo nezakonitu radnju.

Clan 46
(1) Na rjeSenje iz Clana 45 ovog Zakona moze se izjaviti zalba Apelacionom
sudu u roku od tri dana od dana dostavljanja rjeSenja stranci.

(2) Zalba ne odlaze izvrSenje rjeSenja, Apelacion sud mozZe, na zahtjev
stranke, odloziti izvrSenje, ako prema okolnostima slu¢aja nade da je to
potrebno.

(3) RjeSenje Apelacionog suda doneseno po zahtjevu iz ¢lana 42 ovog
Zakona, odnosno po zalbi iz stava 1 ovog ¢lana je kona¢no i obavezujuce.

Clan 47
Radi osiguranja izvrSenja rjesenja, sud koji je donio rjeSenje ¢e odmah prema
okolnostima konkretnog slucaja, preduzeti potrebne radnje, i obavijestiti
gradonacelnika o donesenom rje$enju. Gradonacelnik je duzan preduzeti
mjere potrebne za uspostavljanje zakonitog stanja na nacin utvrden u rjeSenju
suda.

Clan 48
(1) Ako rjeSenje ne bude izvrSeno u ostavljenom roku, sud ¢e na zahtjev

stranke izvrsiti rjieSenje neposredno ili preko drugog organa.

(2) 1zvrSenje se, prema okolnostima sluCaja, sprovodi na troSak Odjela,

pravnog lica koje ima javna ovlastenja, odnosno na troSak sluzbenog ili
odgovornog lica koje je izvrsilo nezakonitu radnju.

(3) Radi izvrSenja rjeSenja, nadlezni sud moze podnijeti zahtjev
gradonacelniku za udaljenje od duznosti sluzbenog ili odgovornog lica, i
moze protiv sluzbenog odnosno odgovornog lica, ako ono u odredenom
roku ne izvrsi rijeSenje, izrec¢i nov€anu kaznu od 500 do 2000 KM.

VII KAZNENE ODREDBE

Clan 49

(1) Nov€anom kaznom u iznosu od 5000 do 25.000 KM kaznit ¢e se za
prekrsaj institucija koja ima javna ovlastenja:

1. ako ne posalje sudu sve spise koji se odnose na predmet (Clan 26. stav
2.);

2. ako ne postupi onako kako je u presudi odredeno ili ne donese novi
upravni akt, odnosno ne postupi po trazenju suda (Clan 29. stav 2);

3. ako ne donese novi upravni akt u roku ili ga donese protivno pravnom
shvatanju suda odnosno primjedbama suda (¢lan 33.);

4. ako ne donese upravni akt u roku ili po podnesenom posebnom podnesku
stranke ili ne dostavi spise i trazeno obavjestenje sudu ili ne izvrsi rjeSenje
suda (¢lan 35.);

5. ako na zahtjev suda ne da odgovor u roku (¢lan 44. stav 1.) ili ako ne
postupi po rjeSenju suda (Clan 45. stav 3.).

(2) Za prekrsaje iz stava 1 ovog ¢lana kaznit ¢e se novéanom kaznom od 500
do 2000 KM i odgovorno lice u instituciji koja ima javna ovlastenja, kao i
odgovorno lice u Odjelu.

Clan 50
Odgovornim licem u instituciji koja ima javna ovlastenja i odgovornim licem u
Odjelu u smislu ¢lana 49. stav 2. ovog Zakona smatra se rukovodilac
institucije i Odjela 1 sluzbenik u instituciji i Odjelu koji je zaduzen da

neposredno izvrSi odredeni posao, a nije izvrSio taj posao ili je izvrSio radnju
protivho datoj obavezi.

VIIl PRELAZNE | ZAVRSNE ODREDBE
Clan 51
Postupak po tuzbama i vanrednim pravnim sredstvima podnesenim do dana

stupanja na shagu ovog Zakona, a koji nije zavrSen provesSce se po
odredbama ovog Zakona.

Clan 52

(1) Ovaj Zakon stupa na shagu osmog dana od dana objavljivanja u
“Sluzbenom glasniku Bréko Distrikta Bosne i Hercegovine”, a
primjenjivace se od 01.januara 2001. godine.

(2) Danom primjene ovog zakona prestaje primjena Zakona o upravnom
sporu koji se primjenjuje u Republici Srpskoj i Zakona o upravnom sporu
koji se primjenjuje u Federaciji BiH.

BocHan XepueroBuHa Bosnai Hercegovina
BPUKO JUCTPHUKT BRCKO DISTRIKT
BOCHE U XEPLIETOBUHE BOSNE | HERCEGOVINE
CKYMWTUHA BPYKO OUCTPUKTA SKUPSTINA BRCKO DISTRIKTA

BROJ:0-02-022-73/'00
Br¢ko,03.avgust 2000.god. PREDSJEDNIK

Mirsad Papo,dipl.pravnik

